
KOTA KINABALU: Semua anggota
jemaah menteri Kabinet negeri ditu-
gaskan untuk memantau perkemban-
gan jabatan dan agensi Persekutuan di
negeri ini, kata Menteri di Jabatan
Ketua Menteri Datuk Haji Nasir Tun
Sakaran.

Beliau berkata, ini memastikan kera-
Jjaan mengambil maklum kegiatan pemban-
gunan jabatan atau agensi berkenaan untuk
menjayakan aspirasi nasional.

“Kerajaan berharap perkembangan po-
sitif ini akan menjadi sebuah negara maju
dan disegani menjelang tahun 2020,” kata-
nya. ; g
Beliau berucap merasmikan Sambutan
Jubli Emas Majlis Koperasi Malaysia
(MKM) dan Program Bicara Eksekutif
Bertajuk ‘Melahirkan Usahawan Glokal
Dalam Gerakan Koperasi’ di sebuah hotel
terkemuka di ibu negeri, kelmarin.

Turut hadir ialah Pengarah Maktab
Kerjasama Malaysia, Kamaludin Haji Oth-
man, Pengarah Maktab Kerjasama Malay-
sia Cawangan Sabah, Mohd Safaai Said dan
Pensyarah Sekolah Perniagaan dan Ekono-
mi, Universiti Malaysia Sabah (UMS), Prof
Madya Dr Noorhayati Mansoor.

Sementara itu, beliau yang ditugaskan
memantau Maktab Kerjasama Malaysia
Cawangan negeri berkata, kerajaan juga
mahu kegiatan koperasi negara termasuk di
negeri ini meningkatkan daya kapasitinya
dalam kegiatan ekonomi berskala besar
yang diyakini memberi impak terhadap
pertumbuhan ekonomi negara.

Nasir berkata, terdapat kebimbangan

terhadap sektor koperasi yang tidak beru-
paya memikul tanggungjawab sebagai sek-
tor ketiga dalam perckonomian negara.

Menurutnya, walaupun negeri ini
mengumpul modal syer sebanyak RM58.1
juta dan RM221 .4 juta aset terkumpul dari-
pada 188,175 ahli, pencapaian gerakan
koperasi dari segi kegiatan perniagaan dan
daya saing masih belum mencapai tahap
yang boleh dibanggakan.

Katanya, ini kerana statistik Jabatan
Pembangunan Koperasi menunjukkan
kebanyakan koperasi negara, termasuk
negeri ini rata-rata mempunyai saiz modal
syer anggota yang kecil, malah ada yang
kurang RM100,000.

Yang menarik perhatian hanya tujuh
koperasi sahaja di negara ini yang memili-
ki modal anggota melebihi RM100 juta.

Secara keseluruhannya, koperasi yang
berdaftar di seluruh negara ialah 4,706 den-
gan keanggotaan 5.5 juta ahli. Mana-kala,
jumlah modal syer terkumpul ialah RM6.7
bilion dan RM32.7 bilion aset ter-kumpul.

“Adalah nyata dari segi kekuatan
modal, masih banyak koperasi di negara
ini, termasuk negeri ini tidak mempunyai
kapasiti untuk terlibat dalam kegiatan
ekonomi yang berskala besar,” katanya.

Nasir berkata, sebagai sektor ketiga
dalam perekonomian negara, koperasi di
negara ini perlu menjadi institusi yang rel-
evan menghadapi pelbagai cabaran global-
isasi, deregulasi dan liberalisasi dengan
menekankan perkhidmatan yang baik
kepada anggota.

Bagaimanapun, beliau berkata pada
masa mereka menjana keupayaan daya
saing di peringkat global, membentuk asas

kukuh di akar umbi mestilah dilakukan
dengan telus.

“Ini memastikan kuoperasi terus ber-
daya maju, berdaya saing dan daya tahan
dan memiliki kos lebih kos efektif. Mereka
juga perlu memikul tanggungjawab sosial
yang dapat mewujudkan peluang peker-
jaan, melahirkan golongan usahawan dan
peniaga kecil,” katanya.

Menurutnya, dengan cara itu cabaran di
peringkat akar umbi dapat ditangani terma-
suk meningkatkan sosio ekonomi anggota
terutama yang berpendapatan rendah.

Selain itu, koperasi juga bertanggung-
jawab mengatasi ketidakseimbangan
antara rakyat luar bandar dan bandar untuk
mengecapi nikmat pembangunan supaya
mengurangkan jurang kemiskinan antara
golongan rakyat miskin dan kaya.

“Kerajaan mahu gerakan dan potensi
koperasi yang dijanjikan itu memberi man-
faat terhadap pencapaian dasar kerajaan-
yang terkandung dalam Rancangan

* Malaysia Kesembilan (RM-9),” katanya.

Potensi itu antara lain usaha melahirkan
usahawan glokal yang berhubung kait
penekanan kerajaan dalam usaha memban-
gunkan usahawan yang berwibawa, teruta-
ma Bumiputera.

Nasir berpendapat, kejayaan kuoperasi
tidak hanya diukur atau dilihat menerusi
kecekapan pengurusan masalah pentadbi-
ran mercka semata-mata, tetapi kemam-
puan memenuhi keperluan anggota.

Antara matlamat berkenaan ialah
penglibatan koperasi dalam pelbagai perni-
agaan dan perdagangan yang mampu men-
jana pulangan dan keuntungan yang
berfaedah untuk anggota.




